
   Çынна хурлах пусать.

Çын — пĕчченçĕ. Аптрать.

Çыннăн —

Çын чăтайми çухату.

Саспа мар, чĕрипе

Çын сана йыхăрать —

Эс васка ун патне. Ырă ту.



Çыннăн — пысăк телей.

Çын — çын пек хĕпĕртет.

Чĕрине

Шăнăçмасть юрату,

Çын пĕччен савăнмасть.

Юлташне вăл чĕнет —

Эс васка ун патне. Ырă ту.



Çын пĕрре йăнăшать.

Йăнăшмасăр утма

Пултараймăн эс ху та,

Асту.

Çав çынна пулăшма,

Йăлт куçран калама

Эс васка ун патне. Ырă ту.



Çын çынпа пурăнать.

Çын çынпа савăнать.

Çын! —

Хăватлăн янрать сан яту.

Çын юраттăр çынна,

Хисеплетĕр çынна;

Çын патне эс васка,

Ырă ту.

  